
O misikaway hananay no mita o Pangcah haw 1, o pinangan no mita o
Pangcah to sakafana’ a mangodo” to mato’asay. O cecay sapakafana’ no
mato’asay to kapah ato limecedan to sapalatamdaw a demak. O fangcalay
kakalimelaan a rayray no mita o Pangcah konini.

Itini 1 niyaro’, ano ma’araw no kapah ko mikasoy a mato’asay taloma’
nani lotok ano eca nani pala® haw 1, tangsol saan koya kapah a tayra toya
mato’asay a milicay, “ Mama” kakoway ko mi’orongay! ” saan. Kotayen ningra
mi’orong koya kasoy a patangasa i loma’ noya mama”. Matira ko pinangan no
itiya:ay a tamdaw 1 niyaro’. Nikaorira, ano malitemoh no kapah ko matiraay a
demak i, mafana:’to o mato’asay no niyaro’, ano eca, o kaka kora mikasoyay a
tamdaw 1, ano ta’elif laliw ano saan ko kapah i, kafana’an to noya mato’asay,
patangasaen to nira 1 ’alomanay a paratoh to tatithay a demak noya kapah,
mafana’ sato ko 1 niyaro’a i, malasasowalen to no tamdamdaw, ‘ aya, ci Toka a
wawa! ” a han no tamdamdaw. Kafana’an to no nimanima 1 niyaro’ i, awaay to
ko maolahay to matiraaay a kapah. Ka’osian to no kayoing no niyaro’. Matira
ko demak.

https://alcd-con.tw/alr//view/index.php?aid=1930&col=2&y=108&no=1

Ano o limecedan to i, 0 mamatir: to. Ano ma’araw nira ko mifaca’ay a ina
1 lawac no ’alo” 1, mirawod cingra toya ina, kakoway ko mifaca’ay ina saan a
milicay. Hamanen, kakoway to ano saan ko ca’of noya ina i, o mitanamay to
faloco’ noya limecedan, hacowaay ko faloco’ niira to olah 1 takowanan, saanay.
Orasaka, paci“cien to a mi’alaw to tataalen. Ta mafana’ ko mato’asay to
so’elinay o mafana’ay a cifaloco’ a wawa”. Caay ka hatira aca ko demak.
Tangasa sato 1 sa’opo” nangra o mato’asay 1, sowal sato koya ina, “ Nima”" a
wawa kora, mafana’ cifaloco’, mafana’ mangodo” to mato’asay, malalok a
matayal. ” han nira itira 1 sa’opo no ’ alomanay. Itira ko mato’asay no niyaro’ a
mafana’ to cima a wawa ko malalokay, nima a wawa ko matokaay. Ano o licay
to 1, matira: to. Ano malitemoh ko ci:ma no i niyaro’ay i, aka ka cai pilicay, “
Talacowa kiso ina? ” “ Mimaan kiso mama”? ” han a milicay ko mato’asay, ta 1
faloco’ no mato’asay ko nga’ayay a pinangan no miso. Matini ko pipalalan no
mato’asa a palatamdaw to kapah ato limecedan no niyaro’ iti:ya.

